[bookmark: _GoBack]Урмн аланы. Кәҗә белән Сарык керә.  Шүрәле качып карап  тора.
Кәҗә:
-Tукта инде, тукта  дим.! Тоякларым авырта, тамагым ачты.
Сарык:
-Кунакка ашап бармыйлар инде, кунакка барабыз бит.
Шүрәле:
-Сез нишләп минем урманымда тавыш чыгарып йөрисез?
Сарык:
-Кунакка килдек, менә чакыру кәгазе.
Шүрәле укый:
-Хөрмәтле Кәҗәбай белән Сарыкбикә! Сезне бүген сәгать12 дә урман аланына кунакка көтеп калабыз.
 Кем икәне язылмаган.  Миңа да саескан  шундый ук чакыру кәгазе китерде.
Кәҗә:
-Кем чакырды икән безне?!
Су анасы белән бака керә.
Су анасы:
-Соңга калдык дип торам..Әле мәҗелес башланмаган икән. (Шүрәлегә) Әйдә  мәҗелесне  башла без килдек. Кайда соң синең сыйларың?
Шүрәле аптырап:
-Мин чакырмадым сезне. Менә миндә дә шундый ук чакыру кәгазе.
Барсы да аптырашта.
Күбәләк очып керә.
_ Ә мин кунакка килдем.
Кәҗә:
_ Тагын бер мәхлук. Кем шаярткан соң болай?
Сарык:
-Беренче апрель түгел бит инде шаяртырга.
Шүрәле  (исенә төшереп)
· Тукта эле, тукта. Апрель, апрель(уйланып йөри) Эх дусларым нинди хурлык бүген бит 26 нчы апрель.
Сарык:
-Апрель апрель инде. Ни булган шуннан?
Кәҗә:
-Тик кенә тор инде, Сарык булма. (сарык үпкәләп борылып куя)
Шүрәле:
-Бүген бит юбилей.
Су анасы:
-Берни аңламыйм..  Суларымны пычратып бетерделәр шуңа  башым да эшләми.
Шүрәле: 
- Ай бу дөнья мәшәкате. Урманнарны кисеп бетерделәр. Урманны явызлардан саклый-саклый бар нәрсәне онытканмын.
Бүген бөек шагыйребез Тукайга 125 яшь тул ган көн бит. 
Кәҗә:
- Тамак кайгысы, акча кайгысы шул бездә.Тормыш куабыз бит. Алны- артны күрмибез. Вәт сарыклар, шундый зур бәйрәмне оныт инде. 
Сарык:
-Я инде көлмә миннән. Мин булмасам, кунакка барасыңны да онытып , кояшта йоклап ята идең бит.
Шүрәле:
-Туктагыз әле. Сатулашып  торыр чак түгел. Безгә бит бәйрәм оештырырга кирәк.
Бака:
· Мин җырлыйм.(алгарак чыгып, җырлый башлый)
·  Бака-ка-ка-ка, бака-как-как,ба-а-а-а-а-к.
Барыс ы да колакларын томалыйлар.
Су анасы:
· Тукта, зинһар, тукта!
Бака туктый.
· Ярар (үпкәләп) Нинди матур җырымны бүлдердегез.
Кәҗә:
-Мин аңламыйм, безгә чакыру кәгазен кем җибәргән соң? (Барысы да аптырашта)
Алып баручы  керә.
· Җыелып беттегезме ,дусларым? Бәйрәмгә рәхим итегез! Кунакка сезне без чакырдык.
Шүрәле:
-Кунакка  килдек, ә безнең бүләгебез дә юк.
Алып баручы:
· Сез бит үзегез  бүләк. Тукай абыебыз калдырган олы ,затлы бүләк сез.  Сезнең турда язган әкиятләрен, шигырьләрен укып  без  сезнең белән бергә яшибез.  Без балалар белән үзебез  сезгә бүләк әзерләдек. Рәхим итеп, кабул итегез.
БАЛАЛАР  ЧЫГЫШЫ.
